
AMAZWI KASIHLALO

Ngokuya ngomlando zombelele, ukuthuthuka kwamalimi wendabuko bekusoloko
kupendwe ngeentjhijilo ezabangelwa kutjhiywa ngaphandle kwabanikazi belimi
nokuthuthukisa imitlolo efundwako le. Ukutlolwa kwamalimi we-Afrika
emitlolwenimagama esezingeni elifaneleko kwmamitjhinari weYurobhu kwarholela
eenquntweni ezinengi ezingeze zisahlehliswa ezimayelana nokupeledwa
kwamagama athize, esekurholele eenkulumenipendulwano ezingapheliko phakathi
kwezazi zamalimi. Ngokunikelwa umsebenzi omkhulu wokulungisa okoneka
ngaphambilini kezamalimi, iBhodi yamaLimi wOke eSewula Afrika (i-PanSALB)
iyazi bona  ukuthuthukiswa kwamalimi kumsebenzi oragako nofana
onganamkhawulo. Begodu, izakhi zangaphandle ezifana namatjhuguluko
wedijithali  netuthuko kezethekhnoloji  kuletha ukutlhogakala kokunatjiswa
kwetheminoloji nokutlolwa kwamagama ngokukhulu ukurhaba. Ngokunjalo,
lekambiso  kufanele bona ilungise ukungalingani kwamalimi; abayelelisi
ngezomthetho abalimilinye angekhe baphikisana neqiniso elinganakutjhugululwa
lokuthi akukho nalinye ilimi elingazijamela lilodwa ngaphandle kokuthi lisizane
namanye ekuhlathululeni ikulumo ukuze izwakele ngcono ebantwini.

I-PanSALB inikelwe igunya lokukhuthaza umphakathi nomuntu ngamunye
ukuvuselela nokubulunga amalimi wendabuko begodu nokukuginisekisa
ukusetjenziswa kwawo woke amalimi ngokulinganako. Kuliginiso
elinganakuphikiswa bona itihejo elikhethekileko kufanele lingotjiswe
ekuthuthukiseni umnotho wenarha osemalimini ebekagandelelwe ngaphambilini,
akhutjhulelwe  ekugakathekeni kwezobuhlakani nemarhwebeni. Ukwakhiwa
nokuthuthukiswa kokutlolwa nokupeledwa kwamagama wamalimi wendabuko
nokuphasiswa kwetheminoloji kuligadango eligakathekileko ekukhuliseni lokho
abantu abahlangabezana nakho epilweni. Nangabe amalimi amumethe imizwa,
ummongo  wokusebenzisana  kwabantu. Yeke-ke, amalimi  agakatheke
kwamambala ekubumbaniseni umphakathi.

Ibhodo ithanda ukudlulisela ukuthokoza kwayo okukhulu kiyo yoke imikhandlu
neengungu ze-PanSALB, lezo-ke maKomidi wamaLimi weemFunda, amaBhodi
zamaLimi weNarha, namaZiko weenHlathululimezwi weNarha, ngokuzibandakanya
emizameni yokuvikela nokuthuthukisa amalungelo wabantu ngokwamalimi.
Sinokuthokoza  okukhulu engekhe sakwazi ukukubonakalisa khulukhulu
ebasebenzini be-PanSALB ekungibo abatjheji beragelophambili bayo yoke
lemizamo. Nofana ali-12 kwaphela amalimi anikelwe izinga lokuba semthethweni,
lomlandelande ufaka hlangana amalimi angakanikelwa igunya lokuzijamela
ngokomThethosisekelo, okufakazela khona bona ilimi alithogi bona lize libe
semthwethweni ukuze livikeleke. Ukuthuthukisa ilimi kutjho ukuginisa umphakathi



okhuluma ilimi lelo. Ubuliminengi obuneragelophambili bufundisa ngeendlela
zokuziphatha ezikhombisa isithunzi emntwini, ukubekezelelana, ukwamukelana,
ukuhluka nokuziphatha okungikho okutlhogeka khulu njenganje ukudlula
ngaphambilini. Emizameni yethu yokunzinzisa i-PanSALB, soke asirageleni
phambili ngomoya onganabumarhamaru sisebenzele inarha yethu esiyithanda
ngokungazenzisi.

NGIYATHOKOZA.

Dr Tebogo David Maahlamela
USihlalo weBhodi yamaLimi woke
weSewula Afrika

ISIGABA A

ISAHLUKO 1
IRHERHO LAMATJHADA/LEMIDUMO YESINDEBELE
(ISINDEBELE SOUND SYSTEM)

1. Isingeniso

llimi lesiNdebele, njengamanye, lakhiwa yikulumo ebunjwa midumo
ehlukahlukeneko ethi ingahlangana yakhe amagama apheleleko nanikela umgondo
ozwakalako (Isib. indoda, umntamama). Lemidumo ihlukaniswa ngokwemihlobo,
iindlela zokuphinyiswa kanye neendawo la iphinyiswa khona. Imidumo yesiNdebele
ithoma ngokuhlukaniseka kabili; abokamisa nabongwaga. Abokamisa abalandelako
ngabatholakala elimini lesiNdebele.

1.1. Abokamisa

ITJHADI LABOKAMISA
Abokamisa abaphezulu

1 8

[i] [u]
Abokamisa Abokamisa
abaphambili 7 abasemuva

[a] Abokamisa abaphasi



alal:
Isib.

il :
Isib.

uful:

ele]:

elel:

o[a]:

o[o]:

ukamisa ophasi etjhadini labokamisa
-lala [lala], halala [halala], -lalalala [lalalala] nijll.

ukamisa ophambili phezulu etjhadini, ophakemeko
ibilibili [iBilibili], ilimi [ilimi], -lilizela [lilizela] njll.

ukamisa ongemuva phezulu etjhadini, ophakemeko

Isib.isibukubuku [isibukubuku, -khulu [khulu], isidudu [isidudu] njll.

ukamisa ophambili phakathi-phasi etjhadini.Utholakala nangabe ulandelwa
lilunga elinokamisa ophasi.

Isib.-lekelela[lekelela], -lele [lele], lelesa [lelesa] njll.

ukamisa ophambili phakathi-phezulu etjhadini.Utholakala nangabe ulandelwa
lilunga elinokamisa ophezulu.
Isib. -gedile [!edile] abelusi [abelusi]

ukamisa osemuva phakathi-phasi etjhadini.Utholakala nangabe ulandelwa
lilunga elikamisa ophasi.
Isib. —soloko [soloko] usoloza [usoloza]

ukamisa osemuva phakathi-phezulu etjhadini.Utholakala nangabe
ulandelwa lilunga elinokamisa ophezulu.
Isib. lokhu [lokhu], ithosi [ithosi]

1.2. Abongwaqa BesiNdebele

Ngaphandle kwabokamisa, isiNdebele sinabongwaqga ababumba amagama
ngokukhambisana nabokamisa. IsiNdebele sisebenzisa abongwaqa abalandelako:

1.2.1 Abodumuza/Abodubula

plpl:

phlph]:

blb]:

bhip]:

tt]:

thith]:

udumuza oputjukako ongundebembili.

|Lél u.rr_1p ng ‘é”fSﬁ.'st’ﬁ'éﬁ’,‘?BﬂgB Sttﬁﬂ‘abﬁha], -phola [phoala]
udumuza onelizwi ongundebembili. Utholakala kuhlanganiselamakghadlana

Isib. Imbalo [imbalo], umbombo [umbomba], imbambo [imbambo];
imbatjha [imbatfha]

udumuza ophungulwe ilizwi, ongundebembili.
Isib. Ibhadi [ibadi], ibholo [ibalo], ibhade [ibade], ibhayi [ibayi]

udumuza oputjukako ongusinini.
Isib. Itatawu [it'at'awul], itafula [it'afula], itewu [itewu]

udumuza ovuthelwako ongusinini.
Isib. thatha [thatha], thutha [thutha] , thela [thela,] thoba [thoba]



k[k’]: udumuza oputjukako ongumalageni.
Isib. ikomo [ik'om2], ikabi [ik’abi], ikesi [ik’esi]. ikutani [ik’ut'ani]

Yelela: Abuye atholakale nakuhlanganiselamakghadlana
Isib. iinkuni [iink’uni], umkabelo [umk’abelo]
linkobe [iink’obe], umkenke [umk’enk’e]

k[ k]: udumuza obubulako (oradikhali) ongumalageni.
Isib. kuye [Kuje], akekho [akekho], koke [koke]

kh[kh]: udumuza ovuthelwako ongumalageni.
Isib. khukhula [khukhula], khakhaba [khakhaba], khuza [khuza],
khetha [khetha]

glal: udumuza onelizwi ongumalageni. Utholakala kuhlanganiselamakghadlana.
Isib. ingogo [ingago], ingembo [ingemba], ingubo [ingubo], ingoma [ingoma]

g[é]: udumuza ophungulwe ilizwi ongumalageni.
Isib. igogogo [igogogo], igagadu [igagadu], igagadiha [igagahhal]

d[d: udumuza ophungulwe ilizwi ongusinini.
Isib. idada [idada], duda [dudal, isidudu [isidudu], duduza [duduza]

d[d]: udumuza onelizwi ongusinini. Utholakala kuhlanganiselamakghadlana.
Isib. induna [induna], indoda [indoda], indaba [indaba]

1.2.2. Ububula

b[b]: ububula ongundebembili.
Isib. baba [baba], bubula [bubula], babaza [babaza], basa [basa]

1.2.3 Abomavuthelwa

fIf]: umavuthelwa onganalizwi ongundebezinyo.
Isib. fafatha [fafathal, fufuza [fufuza] ifesi [ifesi], fohloza [fotoza]

V[v]: umavuthelwa oneliziwi ongundebezinyo.
Isib. Iviyaviyani [ivijavijani], vela [vela], iverevere [iverevere], ivila [ivila]

s[sl: umavuthelwa onganalizwi ongusinini.
Isib. Isisa [isisa], amasese [amasese], amasela [amasegla], amaselwa [amaselwal]

z[z]: umavuthelwa onelizwi ongusinini.
Isib. zuza [zuza), zesa [zesal), izala [izala], izuba [izuba].

di[R]: umavuthelwa onelizwi ongusininihlangothi.
Isib. idlala [ifala], idlozi[ifozi], isidliso[isifjiso], dlula[fula]

dlh[hh]: umavuthelwa onelizwi ongusininihlangothi.
Isib.isidlhadlha[isifhhafhal,idlhamedlhu[ifhamefhu], amadlharuma
[amahharumal]



hif4]:

h[A]:

rh[x]:

umavuthelwa onganelizwi ongusininihlangothi.
isib. isihlahla [isitata], ihlohloni [itotoni], ihloya [itoja], ihleza [i teza]

umavuthelwa onelizwi ongumphinjeni.
Isib. uhala [uhala], ihaga [ihaga]

umavuthelwa onganalizwi ongumalageni.
Isib:irhorho [ixoxo], rhurhula [xuxula], rhulu [xulu], umrorho [umroxo]

1.2.4 Abomavuthelwagandelela

ts[ts’]:

tsh[tsh]:

dz[dz]:

H[te]:

tihftth]:

4ItfT:

tihfh):

j[d3]:

umavuthelwagandelela oputjukako ongusinini.
Isib: itsetse [its’ets’¢], itsilani [its’ilani], utsobe [uts’obe], utsotsi [uts’ots’i]

umavuthelwagandelela ovuthelwako ongusinini.
Isib:itshele[itshele], tshetlha[tshettha], tshanya [tshapa], isitshula[isitshula]

umavuthelwagandelela onelizwi ongusinini.
Isib: idzila [idzila], idzugu [idzugu], dzubhula [dzubula], dzimelela [dzimelela]

Tjheja: okwanjesi amagama la akafakwa u-"h". Kusarhujululwa.

umavuthelwagandelela oputjukako ongusininihlangothi.
Isib: itlasi [itt'asi], tlebhula [t¥'ebula], tlola [tt'ola], tlubha [t'uba]

umavuthelwagandelela ovuthelwako ongusininihlangothi.
Isib: tihala [tthala], thuwa [tthuwa], tlhatlhabeja [tthatthabed 3a, tihayela [tthajela]

umavuthelwagandelela oputjukako.
ongurhwalabha(ongulwangeni)

Isib: tjala [t[’ala], tjela [t[’¢la], utjani [ut[’ani], itjali [it[’ali]

umavuthelwagandelela ovuthelwako ongurhwalabha
(ongulwangeni).
Isib: Tjhada [tfhadal, tjhefa [tlhefa], tjhuba [thubal, {jheja [tlheja]

umavuthelwagandelela ophungulwe ilizwi ongurhwalabha
(ongulwangeni).

Isib: ijaji [[d3ad3i], ijasi [id3asi], ljemu [id3emul], ijele [id3ele]
Yelela: Lelitjihada liba nelizwi nalikuhlanganiselamakghadlana

Isib: inja [ind3al, njalo [nd3alo], injinga
[ind3ingal, injewula [ind3ewulal



kgh[kxh]: umavuthelwagandelela ovuthelwako onganalizwi ongurhwalabha
(ongulwangeni).
Isib: ikghabu [ikxhabu], ukghari [ukxhari], ikghono [ikxhona], ikghuru [ikxhuru]

mf[maf]: umavuthelwagandelela oputjukako ongundebembili.
Isib: iimfene [iimopf'ene], iimfiso [iimepfiso], limfengwana [iimopfengwanal,
iimfesi [iimaqfesi]

mv[maov]: umavuthelwagandelela onelizwi ongundebelembili.
Isib: imvu [imdovu], mvume [mdovume], Imvumo [imdvumd], imvubu

[imdovubu]
1.2.5 Uliliza
I[1]: uliliza onelizwi ongusininihlangothi.

Isib: lila [lila], lala [lala], lola [lola], lula [lula]
1.2.6 Urephula

rfr]: urephula ongusinini onelizwi.
Isib: rara [rara], rarulula [rarulula], rephula [rephula], rura [rura]

1.2.7 Abosingakamisa

y[il: usingakamisa ongurhwalabha (ongulwangeni).
Isib: yeyezela [jejezelal, yelela [jelela], yehla [jeta], yemba [jemba]

wlw]: usingakamisa ongulageni.
Isib: iwele [iwele], wena [wena], wela [wela], iwoma [iwoma], iwolo [iwalo]

1.2.8 Abomakghadlana

m[m]: umakghadlana ongundebembili.
Isib: mina [mina], imithi [imithi], umona [umona], umoba [umoba]

m[m]: umakghadlana (ongundebembili) otholakala kibondebezinyo
Isib: iimvubu [iimdvubu], iimfene [iimofene], iimfuba [iimcpfubal,
iimfarigi [iimapfarigi]
n[n]: umakghadlana ongusinini.
Isib: inani [inani], nanaba [nanaba], nona [nona], nuka [nuka]
n[n]: umakghadlana ongulageni. Utholakala
kuhlanganiselamakghadlana.
Isib: ingozi [ingozi], ilanga [ilanga], ilunga [ilunga], ingubo [ingubo]

ny[n]: umakghadlana ongurhwalabha (ongulwangeni).
Isib: inyongo [inongo], inyama [inama], inyoka [inoka], inyosi [inasi]

10



ngh[n]: umakghadlana ongulageni. Utholakala
ngaphandle kwehlanganiselamakghadlana.
Isib: nghwaya [nwaja], inghongho [inona], nghonghoyila [nonajila], inghana [inanal

1.3. Abongwaqabathwa

Imidumo yabongwagabathwa, midumo ethethwe elimini lesitjhaba sabaThwa.
llimi lesiNdebele, njengamanye amalimi wabaNguni, linabongwaqabathwa.
Abongwagabathwa abatholakala esiNdebeleni ngilaba abalandelako:

1.3.1 Abongwagabathwa Ababozinyo

cl/1: ungwaqabathwa onganalizwi onguzinyo.
Isib. coca [/o/a], icucu [i/u/u], iculo [ic/ulo]

ch[/h]:  ungwaqgabathwa ovuthelwako onguzinyo.
Isib. chacha [/ha/ha], chisa [/hisa], choba [/hoba], chachazela [/ha/hazela]

gcl/gl: ungwagabathwa onelizwi onguzinyo.
Isib. gcina [/gina], isigcabha [isi/gaba], gcaba [/gaba]

nc[n/]:  ungwaqabathwa okghadlazisweko onguzinyo.
Isib. incema [in/emal, inciliba [in/iliba], incinini [in/inini]
1.3.2 Abongwagabathwa Ababosininirhwalabha (-lwangeni)

qlll: ungwagabathwa onganalizwi ongusininirhwalabha.
Isib: gina [lina], qunta [lunta], iganda [i'anda], geqebula [!e!ebula]

gh['h]:  ungwaqabathwa ovuthelwako ongusininirhwalabha.
Isib: ghula ['hula], isighema [isi'lhema], ghusula ['husula] ighegu [itThegu]

gq[lgl: ungwagabathwa onelizwi ongusininirhwalabha.

Isib: umgqgala [um!gala], umggomu [um!gomu], iggatjha [i'gatfha]

nq[n!l: ungwagabathwa okghadlazisweko ongusininirhwalabha.
Isib: nqopha [nlophal, iingababa [iinlababa], nqothula [n!othula]

1.3.3 Abongwaqabathwa Abahlangothi

llimi lesiNdebele linomhlobo owodwa wabongwagabathwa abahlangothi begodu,
nabo basebenza endaweni eyodwa la umuntu asilingeke khona ngokuphimisa.

nx[n//]: ungwagabathwa okghadlazisweko ohlangothi.
Isib: nxifa [n//ifa]

11



ISAHLUKO 2

AMATJHADA/ IMIDUMO YOKUBOLEKWA
(BORROWED SOUNDS)

2. Isingeniso

llimi akwenzeki bona likghone ukuzijamela lilodwa ngaphandle kobana linothiswe
kuboleka kwamanye amalimi. Ukuboleka kwenza bona amatjhada welimi
ekubolekwe kilo agcine angene kilelo elibolekako. IsiNdebele naso sinawo amagama
avela kwamanye amalimi eza nehlanganisela yamatjhada angekho esiNdebeleni.
Ngokwerhubhululo esele lenziwe ngamagama wokubolekwa esiNdebeleni kanye
nokubonisana ngamagama avela ku-Afrikaans nesiNgisini, lamatjhada avela
emagameni wokubolekwa kufanele atlolwe ngalendlela engenzasi:

2.1 Avela ku-Afrikaans
draad dr Isib: idrada, idromu, amadribe, idrayi, idrama, idrobhula, idribhu)
troelie tr Isib: itroli, itromula, isitrada, isitrubhu, itrogo, itregere)
kran kr Isib: ikrani, ikromula, ikrempelina)
blaar bhl

broek bhr

(
(
(
vrag/ floer vr/fl (Isib: ifrarha, ifluru, iflowuru, iflarha, ifleni)
(Isib: ibhlari, ibhlomu, ibhlege, ibhlagere, ibhlogo, ukubhluya)
(

Isib: ibhrugu, ibhraso, ibhrorho, ibhrayi)
kodwana uburotho (<brood)

ploeg pl (Isib: iplurhu, iplani, iplasi, iplanka, iplastara, iplodi, iplastiki).

2.2 Avela EsiNgisini
graph >gr  (Isib: igrisi, igruvi, igrafu, igrebula, igreyidi)

crotchet > khr (Isib: ikhrotjhedi, ikhromozomu,
ikhrayoni, ikhrikhedi)

curry >kh  (Isib: ikheri, ikhefi, ikhandlela, ikhotho, ikherothi, ikhekhe)
Khy (Isib): ikhyubhu, ikhyubhikili, ikharikhyulamu)

pipe >ph (Isib: iphayiphu, iphayindi, iphoritjhi)

principal > phr (Isib: uPhrinsipali, uPhrofesa, ePhrayimari)

plastic > pl (iplastiki, ipleyidi, uplamara)

Yelela: nakuligama elibuya ku-Afrikaans lelitihada lingu-pr
(Isib: ipremu)

frame > fr (ifriji, ifreyimu)

ISIGABA B

IMITHETHO YOKUPELEDA NOKUTLOLA
(SPELLING AND ORTHOGRAPHY RULES)

ISAHLUKO |
UKUTLOLWA KWAMAGABHADLHELA (CAPITALIZATION)

1.lsingeniso

Elinye nelinye ilimi kufanele libe nokulawuleka manqophana nokutlolwa
kwamagabhadlhela. Amagabhadlhela egameni, anehlathululo nofana umgondo onikela
ihlathululo ethileko kiloyo ofundako. Kugakathekile bona ngokunjalo, ilimi lesiNdebele
likhambisane nemithetho emukeleka mazombe ngokutloleka. Kilesisahluko
kuzokukghwathwa iindawo Ila kufuze bona amaledere athileko atlolwe
ngamagabhadlhela.

1.1. Igabhadlhela

Eendaweni ezilandelako ekuthomeni komutjho ihlavu yokuthoma yegama
itlolwa ngegabhadlhela

1.1.1 Isekuthomeni komutjho.
Isib: Emsebenzini singena emini. Ngalokho sirhola imali encani.

1.1.2 Yihlavu yokuthoma emagameni aziinhloko nofana iinhlokwana
zomtlolo.

Isib: Mumuntu-ke Loyo; Ngifanele Ukuzenzela; Ameva.

1.1.3 Libizo elisikgharameji (vocative form).
Isib: Mfundisi!; Mjanyelwa!; Mzala!; Titjhere!; Phrofesa!; Gogo!

1.1.4 Ihlavu (iledere) elandela isithomo ukamisasithomo nofana
webizombala nofana ithayitlela.

Isib: uMfundisi Mabhena; uSuhla; uMengameli Thabo Mbeki;
uNomzana Ntuli; uSihlalo; uNobhala.

1.1.5 Amagabhadlhela aba mabili emabizweni wesakhi u-Na esikhombisa
isibongo nofana isinanazelo salapho umma owendileko abelethwa khona.
Isib: uNaMabhena; uNaTlharini.

1.1.6 Amagabhadlhela aba mabili emabizweni wesakhi uSo-, akhombisa ubulili
nokuthi umuntu unguyise kabani.
Isib: uSoZilani; uSoKali; uSoVetjheza.

1.1.7

Igabhadlhela litlolwa ehlavini yokuthoma yesiqu kumabizombala
nemabizweni wemiNyango kaRhulumende.

Isib: umNyango wezeFundo esiSekelo; iBhodi yeLimi lesiNdebele; isiZulu;
isiXhosa.

Igabhadlhela emabizweni akhethekileko wabosomnini.
Isib: uMoya oCwengileko (Holy Spirit); uZimu (God); uMoya (Spirit);
uMoya (Soul)

Yelela: umoya ojayelekileko (wind/air) novunguzako begodu
nophefumulwako, uzokutlolwa ngo-m omncani.

ISAHLUKO 2

AMABIZO WEENDAWO
(PLACE NAMES)

2. Isingeniso

Amabizo weendawo mabizo atholakala kwelinye nelinye ilimi. Ibizo lendawo
likghona ukuthiyelelwa namkha ngani etholakala ngokwemvelo kileyo ndawo
namkha ngobujamo baleyo ndawo nangomuntu othileko. Amabizo weendawo,
emalimini amanengi, anomlando othinta kunye kwalokhu okubalwe njengeenzathu
zokuthiywa kwawo. Ngokunjalo, manengi amabizo weendawo atholakala elimini
lesiNdebele ekufanele apeledwe ngendlela umthetho ulawula ngakho. Ngalokho-
ke, imithetho elandelako ilawula ukupeledwa kwamabizo weendawo ezithiywe
ngesiNdebele:

21

211

2.2

221

Amabizo weendawo athiywe ngesiNdebele ngokomthetho azakutlolwa
ngalendlela:

ngamagabhadlhela amabili, u-k kanye nehlavu yokuthoma yesiqu
sebizo nangabe lelo bizo lithoma ngo -kwa-;

Isib. KwaNdebele, KwaZulu, KwaMhlanga,

KwalLibangeni, KwaMabhoko, KwaDlawulale, KwaVumazana.
ngegabhadihela elilodwa ekuba yihlavu yokuthoma

elandela ukamisa wokuthoma webizo

Isib. eMadlangeni, eBhetali, eKangala, eMdzibhiri, eMrhawini, ePitori

Yelela: Emabizweni weendawo athoma ngesiqu esingukamisa umthetho
osesahlukweni sesihlanu (umthetjhwana 5.1.1 uyasebenza).

Isib. i-Emelo, i-Orhisi,

Amabizo weendawo athiywe ngamanye amalimi ekungasiwo
wesiNdebele azakutlolwa ngalendlela:

ngegabhadlhela elilodwa ekuba yihlavu yokuthoma
elandela ukamisa wokuthoma webizo (umthetjhwana 5.1.1
uyasebenza).

Isib. i-Pretoria, i-Betal, i-Motsephiri, i-Mogaung, i-America

ISAHLUKO 3

UKUHLANGANISWA  NOKUHLUKANISWA  KOKUTLOLWA KWEZAKHI
EZITHILEKO (WRITING OF CERTAIN FORMATIVES JOINTLYAND DISJOINTLY)

3. Isingeniso

Amagama angatlolwa ahlukane namkha ahlangane ngokulawula komthetho,
kwesinye isikhathi kutholakale bona magama aziingcezu/iinkhekhe ezingafaniko
zelimi. Lokho kwenzeka kwelinye nelinye ilimi kodwana ngokutjhejisisa umthetho
bona uyakuvumela kizo zoke iindawo lokho na. Kilezi iindawo ezilandelako igama
namkha amagama atlolwa ngokuhlangana nangokuhlukana.

31 Isizasenzo U-be no-se (Auxiliary Verbs -be and -se)

3.1.1 Nangabe isizasenzo u-be silanywa (silandelwa ngemuva) sisenzo
esinesivumelwano sehloko sitlolwa ngokuhlangana nesenzo esilandelako.

Isib. ube alele > ubelele,
ube akhamba > ubekhamba
babe bafuna > babefuna
babe bakhona > babekhona

3.1.2 Nangabe iinsizasenzo u-be nofana u-se zisebenze nesivumelwano sesikhathi
esadlula kade isizasenzo sitlolwa ngokuhlukana nesenzo esilamako.

Isib. sabe sigula, ngabe ngigula, lase likhona, ngase ngikhamba.

3.1.3 Nangabe isiqu sesizasenzo u-be asisetjenziswa, isivumelwano sehloko
sitlolwa ngokuhlangana nesenzo (esilandelako).

Isib. sa(be) sigula > sasigula la, (be) litihinga > lalitihinga

3.1.4 Nangabe isivumelwano sehloko asiveli ngaphambi kwaka-be nofana u-se,
leziinsizasenzo zitlolwa ngokuhlangana nesenzo esilandelako.

Isib. benigula, besikhamba, bebagijima, sesidla, sesidiniwe.

3.2  lzakhi Zesikhathi (narratives) u-sele no-bese(le)
Izakhi zesikhathi u-sele no-bese(le) zitlolwa ngokuhlukaniswa negama

elilandelako. Isib. sele atlhuwile, sele zijamile, bese(le) bafunda, besele

zisukile

33 linkateleli (Vocatives)

3.3.1

3.3.2

3.3.3

3.4.

3.4.1

343

344

345

Isikateleli u- akhe/khe
Isikateleli u-akhe- namkha -khe zitlolwa ngokuhlangana negama elilandelako.

Isib: Khenebe (<khe nebe) nizakubona. Loyo akhakhe (<akhe akhe )
umzakhe maqganagi.

Khewose (<khe osa) inyama leyo.
Akhasitjele (<akhe asitjele) sizwisise kuhle.

Isikateleli u-(a)khese
Isikateleli u-(a)khese, sitlolwa ngokuhlukana negama elilandelako.

Isib: Akhese ningitjele. Akhese ajame kancani.

Singasebenza njengesibawo
Isib: Akhese ungiboleke imali

Singasebenza ukurabhela
Isib: Akhese ungiphe imali
hle.

Singasebenza ukubabaza
Isib: Akhese utjho, ubhalelwe godu!
Akhese utjho, usidisi godu!

Isikateleli u-ke
Isikateleli esisebenza njengokutshima.

Isib: Khamba uyokuhlamba-ke nawe sewumuhle khulu.
Izakhi Ezithileko (Other formatives)
Isikgharameji u-ye

Isikgharameiji u-ye sitlolwa ngokuhlukana negama elilandelako.
Isib: Ye baba! Ye madoda! Ye msana!

Iselulo u-ke (Qala umthetjhwana 5.1.4)
Isib: Khamba-ke!

Isiqu sesibanjalo u-ba
Isiqu sesibanjalo u-ba sitlolwa ngokuhlukana negama elilandelako.

Isib. Kwaba budisi. Baba buthaka. Kwaba sebusuku. Yiba muhle.

Isakhi u-ndina sitlolwa ngokuhlukana negama elisilandelako.
Isib: Mrhedeni ndina! Msana ndina udelela kumbi. Vila ndina!

ISAHLUKO 4

UKUHLANGANA KWEENKHEKHE/ KWEENGCEZU ZEKULUMO
(COALESCENCE OF WORD CATEGORIES)

4. Isingeniso

IsiNdebele lilimi elihlukako kwamanye amalimi wekorwaso afana namalimi
wesiNguni. Lomehluko ulethwa kukobana isiNdebele sinomukghwa wokuhlangana
namkha ukulumbana kweengcezu/kweenkhekhe zekulumo ezahlukahlukeneko.
Imithetho elawula ukutlolwa ngokuhlangana kweenkhekhe ezingafaniko zekulumo
ngile elandelako:

4.1 Isabizwana Sokukhomba (Demonstrative pronoun)

411 Nasilandelwa libizo

Isabizwana sokukhomba, sendawo yokuthoma, nangabe silandelwa
libizo sitlolwa ngokuhlangana.

Isib: Lomsana. Lemithi. Lamabele.

4.1.2 Nangabe isabizwana sokukhomba, sendawo yesibili neyesithathu, sivela
silandelwe mabizo wesigaba sobu-8 nese-10, abokamisa ababili u-ii bayasuswa.

Isib: Lezonkomo (<lezo + iinkomo), lezambuzi (<leza + iimbuzi),
Lezonduna (<lezo + iinduna).

4.1.3. Nangabeisabizwana sokukhomba siphamba isibanjalo sitlolwa ngokuhlukana.
Isib: Lesi sisitja sakhe, Lobu bukhosi, Le yindoda, njll.

4.1.4 Nasilandela ibizo
Isabizwana sokukhomba nangabe silandela ibizo lesigaba
esinganaye umakghadlana sitlolwa ngokuhlangana.

Isib: isikolwesi (<isikolo + lesi), ilifeli (<ilifa + leli), ubusobo (<ubuso + lobo)
Yelela: Eengabeni ezinomakghadlana zitlolwa ngokuhlukana

Yelela: Eengabeni ezinomakghadlana zitlolwa ngokuhlukana
Isib: umuzi lo, indaba leyo, umsana lo, ingoma leya.

415 Isabizwana sokukhomba sesigaba-16 nasilandela undaweni wesigaba-16
sitlolwa ngokuhlangana.

Isib: phezulwa (<phezulu + |a), phetjheyapho (< phetjheya + lapho)

4.2 Isabizwana Sobumnini (Possessive pronoun)

4.2.1

4.2.2

4.3

4.4

4.5

4.6

4.7

Isabizwana sobumnini nasilandela ibizo lesigaba esinomakghadlana, sitlolwa
ngokuhlangana.

Isib: ikosethu (<ikosi+yethu), umzakhe (<umuzi+wakhe), amanzami
(<amanzi+wami)

Yelela: Eengabeni ezinganamakghadlana zitlolwa ngokuhlukana

Isib: isifo sakhe. llizwe labo.

Nangabe isabizwana sobumnini silandelwa libizo sitlolwa ngokuhlukana.

Isib: Zethu izindlu. Labo ilanga liyeza.

Isabizwana Sobumnini Nesokukhomba

(Possessive and demonstrative pronouns) Isabizwana sokukhomba
nasilandela sobumnini, sesigaba esinganamakghadlana, sitlolwa
ngokuhlangana nesobumnini.

Isib: sabesi (<sabo+lesi), lakhelo (<lakhe+lelo), lethweli (<lethu+leli),
lamelo (lami+lelo)

Izabizwana Ezigarhileko/Ezivangileko (Inflectedpronouns)
Izabizwana eziqarhileko zitlolwa ngokuhlukaniswa.

Isib: ngazo zombili, kibo boke, nabo boke, zona zodwa, lona lodwa.

Isabizwana Samambala Nesokukhomba

Isabizwana samambala nasilandelwa ngesokukhomba,
eengabeni ezinganamakghadlana, zitlolwa ngokuhlangana.

Isib: sonesi (<sona+lesi), zonezo (< zona+lezo), khonokhu

(< khona+lokhu).

Iziqu Ezizibuyelelako (njengeemphawulo) Zitlolwa Ngokuhlangana
Isib: kuhlekuhle, khulukhulu, njalonjalo, kancanikancani. (Qala isaHluko 8)

Yelela: Woke amalimi wesiNguni, ngaphandle kwesiNdebele
nesiXhosa, akakuvumeli ukubuyelelwa kwabokamisa. IsiNdebele
sibuyelela abokamisa u-i kanye no-e eendaweni ezimbili
kwaphela, isigaba sobu-8 nese-10. Ngalokho, abokamisa
batlolwa ngababili eenthomeni nofana ngokususelwa
eenthomeni zesigaba sobu-8 nese-10.

Isib: iinkuni: ngeenkuni (Isig.8)
iinkukhu: neenkukhu (Isig.10)

Isihlanganiso U-na
Isihlanganiso u-na sitlolwa ngokuhlangana negama elilandelako
Isib: Nasilalako. Nanibabantu. Nawumdala. Nanibahlanu.

ISAHLUKO 5

AMATSHWAYO WOKUFUNDA (EMTLOLWENI)
(PUNCTUATION MARKS)

5. Isingeniso

Amatshwayo wokufunda asetjenziselwa ukulawula umfundi nakafundako ukuze
umlayezo awuzwisise kuhle begodu nephimbo lakhe elikhambisana nokudosa
ummoya linyuke lehle njenganyana gade akhuluma ngowakhe umlomo. Elinye
nelinye ilimi linemithetho elawula ukufundwa kwalo la litlolwe khona phasi. Lelo
lawulo lenziwa ngamatshwayo. Kilesisahluko sethula amatshwayo asebenza elimini
lesiNdebele ngomngopho wokutlolwa nokufundwa kwaso.

5.1 Udwi (Ihayifeni) (-)
Udwi usetjenziselwa iinzathu ezibonakalako ezifana nalezi:

51.1 ukuhlukanisa abokamisa abalandelanako.
Isib: u-Abraham, i-oli, kwa-A.A.Ndala

Yelela: Lomthetho awuthinteki kibokamisa ababili besigaba 8 no-10

5.1.2  ukuhlanganisa iimvumelwano nenani eliyinomboro.
Isib: Isigaba se-10, Umuzi wesi-5, abantu abama-20.

Yelela: (i) Nangabe inani litlolwe ngamagama, lomthetho awusebenzi.
Isib: Isigaba setjhumi; Umuzi wesihlanu.

(i) Inomboro esetjenziswa ngaphandle kwesivumelwano, itlolwa
ngaphandle kwehayifeni.
Isib: Umbuzo 2, Isifundo 9.

5.1.3  ukuhlukanisa iselulo u-ke negama esililandelako.
Isib: Yidla-ke. Sikimani-ke. Selani-ke.Yeke-ke.

51.4 ukuhlukanisa iinthomo namagama aziinrhunyezo ezisuselwa kwamanye
amalimi.

Isib: i-SABC, i-Sita, ama-LO, ngokwe-RNCS

5.1.5  Ukuhlukanisa isivumelwano egameni elingakatloleki ngesiNdebele.
Isib: UDorh. Mahlangu ulilunga eliyi-ex officio kilesisigungu selimi.

5.1.6

5.2

5.3

5.4

5.5

5.6

5.7

5.8

5.9

Udwi usebenza ekukghedlheni/ekuqunteni igama elingakapheleli

emudeni owodwa.

Isib: Abentwana baya esikolweni bakhamba badlala ekugcineni bafike nge-
mva kwesikhathi.

Uzitjhana (i-aphostrofi) ()
Uzitjhana usetjenziselwa ukutjengisa ukweqiwa kwakakamisa ngokuthanda.

Isib: Ose ngayikunz’ erhutjhwe ngomlotha.
Ose ngayimvan’ ezelwe izolo.
Uthin’ ugogo?

Ungci uvela ekugcineni komutjho neenrhunyezweni (.)

Isib: Sebenzani.
Ngihlangene noDorh. Mgwena ePlaza.

lkhoma ivela phakathi komutjho ()
5.4.1 lkhoma isebenza ukudosa umoya nakafika kiyo.
Isib: Ukube angikarhabi kangaka mzala, bengizokuphekelela.
5.4.2 |khoma isebenza ukuhlukanisa izinto ezibalwako.
Isib: Ngizokudla ireyisi, inyama, itamati nomrorho.

Isemikholoni isebenza ukuhlukanisa iingcenye ezahlukeneko
zomutjho namkha amarherho (;)

Isib: Umfundi nomtloli banekghono loku;-sebenzisa ilimi ngefanelo:
tlola ilimi ngokwemithetho evumelekileko.
Ikholoni ivela ilandele igama elitjho ozokubala ngamagama (:)

Isib: Uthanda ukudla: imirorho, inyama yeenyamazana
namaganda weenkukhu.

Isibabazo sivela ekugcineni komutjho namkha igama elisibabazo (!)
Isib: Mvimbeni angaphunyurhi!

Abodzubhula/abonokhuluma bavela ekulumeni enqophileko namkha
emtlolweni odzujulwe njengombana unjalo (“ ”)

Isib: Wathi kimi, “Uthiye amagonjwana? Vuka!”

Abodzubhulwana basetjenziswa ukufaka umdzubhulo
ongaphakathi kwabodzubhula (‘)

Isib: Wathi, “Lingisani uJeso nakathi, ‘Kuphelile’ bazalwana”.

5.10

5.1

5.12

limbayana/abokaki basebenza ukufaka amagama ahlathulula
banzana ngalokho okukhulunywako namkha amagama angatjhiywa
namkha asetjenziswe emutjhweni ()

Isib: Uzokuza nofana (namkha) kuze mina?

Aboragelela ngevama bavela emtlolweni owethula isigephu
emdlalweni namkha umutjho oyelelisa ikulumo| ]

Isib: [Kusemini. UMgidi uhlezi nomkakhe ngaphasi komuthi baledlhile].

Umudamvundla (—) (u-dash)
5.12.1 Umudavundla usebenza ukungezelela elinye ilwazi elingasiyo

ingcenye yomutjho.
Isib: Le mibala yeflarha leSewula Afrika — obovu, osarulani,
onzima nomhlophe.
Isib: Lezi ziinlwana zommango — ibhubezi, ipisi, indlovu
nendlulamithi.

5.12.2 Umudamvundla usetjenziswa lokha igama nalibuyelelweko emtjhweni.
Isib: lye nginyula — nginyula ukusekela amanzi kunamarhugwana.

ISAHLUKO 6

UKUTJHUGULULELA ESINDEBELENI
(TRANSLATION INTO ISINDEBELE)

6. Isingeniso

llimi elinye nelinye liyakghona ukutjhugululelwa kwelinye ilimi. Minengi imitlolo evela
ngamanye amalimi kudingeke bona itjhugululelwe elimini lesiNdebele. Njengombana
elinye nelinye ilimi linemithethwalo, nasele litihugululelwa kwelinye ilimi kudinga
imithetho ezakwenza ikulumo yalelo limi idlulele kwelinye ilimi ngaphandle
kokugotjaniswa namkha ukutjhiganyiswa. Ngalokho, isiNdebele ngelinye lamalimi
adlulisa imilayezo evela ngamanye amalimi liyise esiNdebeleni. Lemithetjhwana
elandelako yakhelwe ukusiza abatjhugululi bemitlolo engamanye amalimi nayiya
elimini lesiNdebele.

6.1.

6.1.1

6.1.2

6.2

6.3

6.4

Amagama angatjhugululekiko ngokwamatjhada wesiNdebele
ngeenzathu ezithileko azakutlolwa ngalendlela:

Isivumelwano esikhamba nalelo gama sihlukaniswa ngehayifeni.
Isib: yi-mutatis mutandis

Igama elingatjhugululekiko litlolwa ngokuhlukileko nofana butjhigama.

Isib: Itlasi lakaMasango isebenzisa ama-flash card.

Ukutlolwa kwesiNdebele, ngokususelwa kwelinye ilimi, kulandela
yoke imithethwaso begodu sikhambisane nokutlolwa kwamagabhadlhela
avezwa lilimi elimsuka (Source Language).

Isib: Ngisebenza emNyangweni wezeeNdlela nokuThutha (/ work in the
Department of Roads and Transport.)

Amabizo weenhlangano, imitlolo, amahlelo wangokombuso
atjhugululelwa esiNdebeleni kufuze atlolwe afakwe ngaphakathi
kwabokaki ngelimi elimsuka la livela khona kokuthoma.

Isib: IsiTatimende seKharikhyulamu yeliZwe I0Oke esiBuyekeziweko
(Revised National Curriculum Statement) isinikela indlela etja yokufunda
nokufundisa.

Lapha kunikelwe khona iinrhunyezo zelimi elimsuka, iinrhunyezo
zitlolwa njengombana zinjalo.

Isib: IsiTatimende seKharikhyulamu yeliZwe 10ke
esiBuyekeziweko (i-RNCS) isinikela indlela etja yokufunda.

ISAHLUKO 7

IINRHUNYEZO NAMA-AKHRONIMI
(ABBREVIATIONS ANDACRONYMS)

7. Isingeniso

llimi lesiNdebele lilimi elikghona ukurhunyeza amanye wamagama ngomngopho
wokonga isikhathi, ubude bomtlolo kanye nokukhambisana namanye amalimi
kilomukghwa. Ukurhunyeza kutjho ukutlola igama ngokobana utjhiye amanye
amalungalo, okutjho bona ulitlola ngokungakapheleli. llimi lesiNdebele
lineenrhunyezo zamagama wesiNdebele kanye neenrhunyezo ezivela
emagameni wamanye amalimi atlolwe ngesiNdebele. Kilesisahluko sizokunikela
iinrhunyezo ezivunywe zabe zemukeleka ekusetjenzisweni elimini lesiNdebele.

linrhunyezo

71 linrhunyezo Ezivela Emagameni Wehlathululo Yobunini Nemisebenzi
uMma > Mm. uKosikazi > Kkz.
uNomzana > Nom. uDorhodere > Dorh.
uPhrofesa > Phro. uMfundisi > Mfu.
uGgwetha > @Gq. uKosazana > Ksz.
Miss > Na. uMntwanekosi (Princess) > Ksz.
Mrs > Kkz. uMntwanekosi (Prince) > Ksn.
Ms > Mm.

7.2 Eziphathelene Nelimi
isenzo >sz. ibizo > bz.
isibabazo >bb. Isenzukuthi > sk.
inani >nn. isinabiso > sn.
isiphawulo >sph.  Isihlanganiso > hl.
njalonjalo >njil. isizasenzo > ssz.
isibonelo >[sib.  isabizwana sokukhomba > sbk.
isabizwana sokubala >sbb. isabizwana samambala > sbmb.
isabizwana songumnini  sbmn.  ibizosenzo > bsz.
ihlelo >hll. isahluko > shl.

7.3

7.4

7.5

7.6

linyanga Zomnyaka

IsiNdebele
uTjhirhweni
uMbhlolanja

uNtaka

uSihlabantangana

uMrhayili
uMgwengweni
uVelabahlinze
uRhoboyi

uKhukhulamungu

uSewula
uSinyikhaba
uNobayeni

Amalanga Weveke

uMvulo
ulLesithathu

uLesihlanu
uSondo

Ubudisi

Imiligremu
idesigremu
idekhagremu
ikhilogremu

Umthamo
imililitha
idesilitha
idekhalitha
Ikhilolitha

>Tjh.
>Mhl.
>Nt.
>Sihl.
> Mrh.
>Mgw.

>Vel.

>Rhob.
>Khuk.

>Sew.
>Siny.
>Nob.

> Mvl.
> [ st.

> [ sh.
> Snd.

>mg.
> dsg.
> dkg.
> kg.

>ml.
> dsl.

> dkl.
> k.

uJanabari
uFebherbari
uMatjhi
u-Apreli
uMeyi
uduni
udulayi
u-Arhostosi
uSeptemba
u-Oktoba
uNovemba
uDisemba

ulLesibili
uLesine

uMggibelo

isentigremu
igremu
ihekthogremu

isentilitha
ilitha
lhektholitha

Ukuthathela
>Jan.
>Febh.
>Mtjh.
> Apr.
>Mey.
>Jun.
>Jul.
>Arh.
>Sept.
>Okt.
>Nov.
>Dis.

> [ sb.
>[sn.

> Mgq.

> sg.
> g.
>hg.

> sl
>,
> hl.



7.7 Ibanga

imilimitha >mm. isentimitha >sm.
idesimitha >dsm. imitha >m.
idekhamitha > dkm. ihekthomitha > hm.
ikhilomitha > km.

7.8 Ama-Akhronimi

I-akhronimi ligama elakhiwe ngokuthatha amaledere wokuthoma namkha athileko
wamagama wento ethileko. Isib: Soweto ligama lesigoga esikhulu se-Johannesburg
kodwana lakhiwe ngokususelwa egameni elithi South Western Townships.

Yelela: Ama-akhronimi avela kwamanye amalimi atlolwa njengombana anjalo
elimini lesiNdebele, kodwana abanodwi (ihayifeni).

Isib: i-Soweto, i-Soshanguve, i-SADTU, i-Naptosa, njll.

ISAHLUKO 8

UKUBUYELELA IZIQU/ AMAGAMA
(DUPLICATION OF STEMS/ WORDS)

8. Isingeniso

Kunamagama anomukghwa wokubuyelelwa elimini lesiNdebele. Indlela yokutlolwa
kwalamagama ibonakala inobudisi bokungatlolwa ngokufana ngesimanga sokobana
magama anokuzibuyelela ekulumeni ngokuveza umgondo wokugandelela
(emphasis). Indlela eyamukelekileko yokutlolwa kwalamagama ngile elandelako.

8.1 Ukugandelela

Ukugandelela okuvela ngendlela yokubuyelelwa kweziqu ezithileko zamagama
esiNdebeleni azakutlolwa ngokuhlangana, ukuveza ukugandelela (emphasis) (Qala
isahluko 4: 7).

Isib: kuhlekuhle (lIsib: Phela kuhlekuhle ngisebenza emlotheni)

njalonjalo (Isib: Bafuye iinkomo, iimbuzi, iinkukhu njalonjalo)
kancanikancani (Isib: Nokho, kancanikancani uyaphola mzala)

khulukhulu (Isib: Into emsilinge khulukhulu kukhupha isigidi)

velevele (Isib: Velevele bewungangithandi wena)

ISAHLUKO 9

UKUBALA
(COUNTING)

9. Isingeniso

llimi lesiNdebele libala kusukela ku-1 ukuya ku-10 ngokutlola iziqu zokubala

ezilanywa ziimvumelwano ngalendlela:

1 = -nye (Isib:
2 = -bili (Isib
3 = -thathu (Isib
4 =-ne (Isib
5 = -hlanu (Isib
6 = -thandathu/-ntandathu  (Isib
7. = -khomba (Isib

= -nane (Isib
9. = -thoba (Isib:
10. = -tjhumi/-sumi (Isib

kunye / (inja) yinye, njll.)

: kubili / (abokatsu) babili, njll.)

: kuthathu / (izinja) zintathu, njll.)
ib: kune / (amagama) mane, njll.)

: kuhlanu / (imigodla) mihlanu, njll.)

: isithandathu / (izimvu)

Zintandathu, njll.)

: likhomba / akhomba, njll.)

: bunane / linane / balinane, njll.)

lithoba / zilithoba, njll.)

- litihumi / balitjhumi, njll.)

